२०73 साल साउन 2७ गते बिहिबारका दिन बसेको मन्त्रिपरिषद् बैठकबाट भएका निर्णयको मुख्य मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय–"सुशासन (व्यवस्थापन तथा सञ्चालन) (दोस्रो संशोधन) नियमावली, 2073" स्वीकृत गर्ने । सोको सूचना नेपाल राजपत्रमा अतिरिक्ताङ्क गरी प्रकाशन गर्ने ।
2. प्रधानमन्त्री तथा मन्त्रिपरिषद्को कार्यालय– सम्माननीय प्रधानमन्त्रीको प्रमुख राजनीतिक सल्लाहकारमा ढाकाबाङ्ग-३, अर्घाखाँची निवासी चक्रपाणी खनाललाई नियुक्त गर्ने । 
3. प्रधानमन्त्री तथा मन्त्रिपरिषद्को कार्यालय– सम्माननीय प्रधानमन्त्रीको प्रेस सल्लाहकारमा तिराम-३, प्युठान निवासी गोविन्दप्रसाद आचार्यलाई नियुक्त गर्ने ।
4. अर्थ मन्त्रालय– पाकिस्तानको इस्लामाबादमा हुने सार्क अर्थमन्त्री तथा अर्थसचिवको आठौं बैठकमा भाग लिन माननीय उपप्रधान तथा अर्थ मन्त्रीको नेतृत्वमा इस्लामावादस्थित नेपाली राजदूतावासका कार्यवाहक राजदूतलाई समावेश गर्ने गरी प्रतिनिधिमण्डल पठाउने ।  
5. परराष्ट्र मन्त्रालय– सम्माननीय प्रधानमन्त्रीका विशेष प्रतिनिधिका रुपमा माननीय उपप्रधानमन्त्री तथा गृहमन्त्री श्री विमलेन्द्र निधीको नेतृत्वमा प्रतिनिधिमण्डलले भारत र माननीय उपप्रधानमन्त्री तथा अर्थमन्त्री श्री कृष्णबहादुर महराको नेतृत्वमा एक प्रतिनिधिमण्डलले चीन भ्रमण गर्ने  ।
6. रक्षा मन्त्रालय–प्रधानसेनापतिको प्रतिनिधित्व गर्ने गरी उप रथी सुन्दर कुमार पुडासैनिलाई संयुक्त अधिराज्य बेलायतको औपचारिक भ्रमणमा सहभागी हुन स्वीकृति दिने ।  
7. सामान्य प्रशासन मन्त्रालय– सूचना तथा संचार मन्त्रालयमा कार्यरत प्रमुख टेक्निकल अफिसर -सह सचिव प्रा.श्री दिपक काफ्लेलाई मुटुरोगको उपचारका लागि थप आर्थिक सहायता स्वरुप रू. १,०७,४१४/- (अक्षरेपी एकलाख सात हजार चारसय चौध रुपैयाँ मात्र) र खानेपानी तथा सरसफाई मन्त्रालय अन्तर्गत खानेपानी तथा सरसफाई डिभिजन कार्यालय, रुकुममा कार्यरत रा.प.अनं. प्रथम श्रेणीका श्री कर्णबहादुर बोहराको श्रीमती गायत्रा के.सी.बोहरालाई थप आर्थिक सहायता स्वरुप रू. ५,००,०००/- (अक्षरेपी पाँच लाख रुपैयाँ मात्र) दिने । 
8. निजामती सेवा ऐन, २०४९ को दफा १९ को उपदफा (२) को खण्ड (ख) (2) बमोजिम नेपाल प्रशासन सेवाको समूहीकरण (क्लष्टर) तर्फको राजपत्राङ्किकत विशिष्ट श्रेणीको पदमा बढुवा समितिको सिफारिसअनुसार राजपत्राङ्कित प्रथम श्रेणीका सहसचिव श्री ‍खगराज बराल (138719) लाई बढुवा गरी मध्यपश्चिमाञ्चल क्षेत्रीय प्रशासन कार्यालय, सुर्खेतको क्षेत्रीय प्रशासक पदमा पदस्थापन गर्ने ।
9. राष्ट्रिय योजना आयोगका उपाध्यक्ष डा. युवराज खतिवडा र सदस्यहरू डा. कामानन्द देव, डा. सुमित्रा अमात्य, विजय कुँवरले आ-आफ्नो पदबाट दिनुभएको राजिनामा सधन्यवाद स्वीकृत गर्ने ।
10. सुदुरपश्चिमाञ्चल क्षेत्रीय प्रशासन कार्यालय, दिपायलका क्षेत्रीय प्रशासक श्री लोकहरि पाण्डे उमेरको हदको कारणबाट मिति 2०73।5।9 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।
11. कालोबजार, कृत्रिम अभाव, मूल्य वृद्धि नियन्त्रण सम्बन्धमा देहायबमोजिम गर्ने–
(क) कालोबजार, कृत्रिम अभाव, मूल्य वृद्धि तथा बजार नियमन गरी सर्वसाधारणलाई उपभोग्य वस्तु सुलभ र सहज उपलब्ध गराउने व्यवस्था गर्न गृह, आपूर्ति र वाणिज्य मन्त्रालयलाई निर्देशन दिने। साथै, ७५ वटै जिल्लाका प्रमुख जिल्ला अधिकारीहरूले यी विषयहरूमा नियमित अनुगमन गरी दैनिक रूपमा प्रतिवेदन गृह मन्त्रालयमा पठाउने । उपर्युक्त बमोजिम अनुगमन गर्दा हासिल भएको उपलब्धीसमेत उल्लेख गरी मुलुकभरको आपूर्ति व्यवस्था, मूल्य स्थितिको नियमित प्रतिवेदन साप्ताहिक रुपमा गृह, आपूर्ति र वाणिज्य मन्त्रालयले प्रधानमन्त्री तथा मन्त्रिपरिषद्को कार्यालयमा पठाउन निर्देशन दिने ।
(ख) कालोबजार, कृत्रिम अभाव, मूल्य वृद्धि तथा बजार नियमन गर्न प्रचलित कानुनले जिम्मेवारी तोकेको निकाय र पदाधिकारीहरूले तोकिएका जिम्मेवारी सकृयता पूर्वक सम्पादन गर्न निर्देशन दिने । कार्यसम्पादनलाई प्रभावकारी बनाउन सहयोग पुर्‍याउन यी क्षेत्रका कानुनी व्यवस्था सबल बनाई कार्यान्वयन गर्ने व्यवस्था गर्न समेत ती निकायहरूलाई निर्देशन दिने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
